
 
         

VENDIM  

  

 

Data e miratimit: 13 maj 2011 

 

 

Lënda nr. 47/10 

  

Slavojka STOJKOVIĆ    

 

kundër  

  

UNMIK-ut   

  

Paneli Këshillëdhënës për të Drejtat e Njeriut, i mbledhur më 13 maj 2011, 

me anëtarët vijues të pranishëm: 

 

Z. Marek NOWICKI, Kryetar  

Z. Paul LEMMENS 

Znj. Christine CHINKIN 

 

Të ndihmuar nga  

Znj. Anila PREMTI, Ushtruese detyre e zyrtares ekzekutive.  

 

Pas shqyrtimit të ankesës së sipërpërmendur, të paraqitur në pajtim me nenin 1.2 të 

Rregullores së UNMIK-ut nr. 2006/12 të datës 23 mars 2006 për themelimin e Panelit 

Këshillëdhënës për të Drejtat e Njeriut, 

 

Pas diskutimeve, vendosi si në vijim: 

 

 

I. PROCEDURA PRANË PANELIT 

 

1. Ankesa u paraqit më 30 mars 2010 dhe u regjistrua më 1 prill 2010.  

 

 

 

II. FAKTET   

2. Sipas ankueses ajo ishte e punësuar në zyrën e dekanit në Fakultetin e Mjekësisë në 

Prishtinë. Ajo fitonte një pagë minimale.  Si rezultat i kësaj ajo merr një pension 

shumë të ulët.  

 

 

III. ANKESA  

 

3. Ankuesja nuk thirret në ndonjë të drejtë specifike njerëzore. Ajo ankohet në 

përgjithësi se janë shkelur të drejtat e saj njerëzore edhe si punëtore edhe si 

pensioniste.  

 

 

IV. LIGJI 

 

4. Para se të shqyrtohet rasti për bazueshmërinë e tij Paneli duhet të vendosë nëse do ta 

pranojë rastin, duke marrë parasysh kriteret për pranim të përcaktuara në nenet 1, 2 

dhe 3 të Rregullores së UNMIK-ut nr. 2006/12.  

 

5. Në pajtim me nenin 3.3 të Rregullores, Paneli shpall të papranueshme çdo ankesë që e 

konsideron jokompatibile me të drejtat e njeriut të paraqitura në instrumentet e të 

drejtave të njeriut në kuadër të juridiksionit të Panelit, apo që në shikim të parë e 

konsideron të pabazuar. 

 

6. Ankesës i mungojnë detajet specifike apo informacionet që Panelit do t’i mundësonin 

të konkludojë se ka mundur të ketë pasur shkelje të të drejtave të njeriut.  

 

7. Në këto rrethana Paneli konsideron se ankesa nuk është e mbështetur me fakte dhe 

prandaj është e pabazuar.  

 

 

 

PËR KËTO ARSYE, 

 

Paneli unanimisht,  

 

SHPALL ANKESËN TË PAPRANUESHME. 

 

 

 

 

 

Anila PREMTI      Marek NOWICKI 

Ushtruese detyre e zyrtares ekzekutive   Kryetar     

              
      


